
Mona šeimīnelė 

 

Teraujės žmuonis monės tonkē, 

Dėlkuo nesiejo, dėlkuo nepjauno, 

Vuo aplink truoba vėinas nuotnierės ė kėitē?.. 

No, dėltuo aš neožsėgauno, tėktā sakītė teisībė, 

Ka eso slinks, kažkāp nepoikē... 

Ė vėsumet tuokėms klausiejems 

Ėš sava patīrėma – patarėma 

A notarėma gauno. 

Vuo ons īr tuoks: 

Aš eso mozėkonts, 

Arklīs mona īr drėgonts. 

Vuo žmuonelė īr baisē poiki 

Ėr baisē dėdėlė davatkelė. 

Aš grajītė vesieliu, 

Drėgonts žvīgintė komieliu, 

Vuo žmuonelė davatkelė  

Mėn takieli pas konėgieli... 

Ė kumet sietė, kumet pjautė?.. 

Vuo dounelės ė tēp gal gautė. 

Bet ėr kam če siesi, kam če pjausi, 

Ēk par svieta – muokiek dejoutė, 

Muokiek maloutė – ė dounas gausi. 

 

 


